
3. november 2026 UKA 2026/2 
 
 
Oqaluuserisassanut nassuiaat 
(Inatsisartut Siulittaasuat) 
 
Marlunngornermi ulloq 27. oktober 2026 pisut tunngavigalugit 
immikkoortut arlallit kinguartinneqarput. Immikkoortut pineqartut 
inatsisissatut siunnersuutaammata aalajangiiffigisassatullu 
siunnersuutaammata oqaluuserisassat allanngortittariaqarsimapput 
immikkoortut pineqartut ukioq naatinnagu naammassillugit 
suliarineqarsinnaassappata. Tamanna aamma isumaqarpoq immikkoortut 
allat ilaasa oqaluuserineqarnissaat kinguartittariaqarsimammata. 
Immikkoortut tulliuttut ullut oqaluuserineqarfissaat nutarterneqarsimapput: 
 

- Imm. 233 
- Imm. 232 
- Imm. 251 
- Imm. 291 
- Imm. 317 
- Imm. 93 
- Imm. 382 
- Imm. 387 

 
Immikkoortut allat ullut oqaluuserineqarfissaat aamma 
nutarterneqarsimasut tassaapput: 
 

- Imm. 328 
- Imm. 414 
- Imm. 78 

- Imm. 128 
- Imm. 431 

 
Taakku oqaluuserineqarfissaat nutaat Inatsisartut nittartagaanni 
takuneqarsinnaapput. 
 
** 
 
Aalisarnermut, Piniarnermut Nunalerinermullu Ataatsimiititaliaq 
oqaluuserisassani immikkoortup 247-p aappassaaneerneqarnissaata 
kinguartinneqarnissaanik qinnuteqarpoq, immikkoortup 
suliarineqarnissaanut ataatsimiititaliaq piffissaqarnerorusummat. 
Immikkoortup 247-p qulequtaraa: 
 
Uunga siunnersuut: Aalisarneq pillugu Inatsisartut inatsisaata 
allanngortinnissaa pillugu Inatsisartut inatsisissaattut siunnersuut 
Aalisarnermut, Piniarnermut, Nunalerinermut Imminullu Pilersornermut 
Naalakkersuisoq 
 
Immikkoortoq ulloq 10. november 2026 nutaamik 
aappassaaniigassanngortinneqarpoq. 
 
** 
 
Sanaartornermut Ataatsimiititaliaq oqaluuserisassani immikkoortup 242-p 
aappassaaneerneqarnissaata kinguartinneqarnissaanik qinnuteqarpoq, 
immikkoortup suliarineqarnissaanut ataatsimiititaliaq 
piffissaqarnerorusummat. Immikkoortup 242-p qulequtaraa: 
 
Uunga siunnersuut Inissianik attartorneq pillugu Inatsisartut inatsisaat 

Ineqarnermut, Attaveqaasersuutinut Isorliunerusunut 
Upalungaarsimanermullu Naalakkersuisoq 
 
Immikkoortoq ulloq 10. november 2026 nutaamik 
aappassaaniigassanngortinneqarpoq ullorlu 18. november 2016 
pingajussaaneerneqassalluni. 
 
** 
 
Inuussutissarsiornermut Aatsitassanullu Ataatsimiititaliaq 
oqaluuserisassani immikkoortup 213-p aappassaanerneqarnissaata 
kinguartinneqarnissaanik qinnuteqarpoq, immikkoortup 
suliarineqarnissaanut ataatsimiititaliaq piffissaqarnerorusummat. 
Immikkoortup 213-p qulequtaraa: 
 
Uunga siunnersuut: Sermip erngullu niuernermi atorneqarneri pillugit 
Inatsisartut inatsisaat 
Nunanut allanut. Inuussutissarsiornermut, Aatsitassanullu 
Naalakkersuisoq 
 
Immikkoortoq ulloq 10. november 2026 nutaamik 
aappassaaniigassanngortinneqarpoq. 
 
** 
 
Kultureqarnermut, Ilinniartitaanermut, Ilisimatusarnermut 
Ilageeqarnermullu Ataatsimiititaliaq oqaluuserisassani immikkoortup 250-
p aappassaaneerneqarnissaata kinguartinneqarnissaanik qinnuteqarpoq, 
immikkoortup suliarineqarnissaanut ataatsimiititaliaq 
piffissaqarnerorusummat, taamatullu aamma oqaluuserisassani 

immikkoortup 297-ip aappassaaneerneqarnissaa ataatsimiititaliap 
utaqqeqqaarusummagu. Immikkoortup 250-p qulequtaraa: 
 
Kalaallit Nunaanni najugallit ullumikkut aammalu siunissami 
aatsitassarsiorfinni sulilernissaat anguniarlugu piginnaanngorsaanissamut 
tigussaasumik pilersaarusiortoqarnissaanik suliaqartoqarnissaanut 
Naalakkersuisut peqquneqarnissaannik Inatsisartut aalajangiiffigisassaattut 
siunnersuut. Pilersaarusiaq tigussaasumik ilinniarnerup ingerlarnganik, 
allagartanik pissarsiffiusunik pikkorissarnernik, ilinniaqqinnissamut 
neqeroorutinik aammalu Naalakkersuisut, kommunit, Majoriaq, 
inuussutissarsiornermik ilinniarfiit attuumassutillit kiisalu aatsitassarsiortut 
akornanni suleqatigiinnermut ilusissamik ilaatigut tikkuussissaaq. 
Pilersaarusiaq inatsisartunut UPA 2027 nallertinnagu agguaanneqassaaq. 
Inatsisartunut ilaasortaq Hans-Erik Enoksen, Demokraatit 
 

Immikkoortoq 250 ulloq 19. november 2026 nutaamik 
aappassaaniigassanngortinneqarpoq. 
 
** 
 
Siulittaasoqarfiup aalajangerpaa oqaluuserisassani immikkoortut 403 
aamma 416 ataatsimut oqaluuserineqartussaagaluit immikkoortillugit 
oqaluuserineqassasut. Immikkoortut ulloq 11. november 2026 
siullermeerneqassapput imatullu qulequtaqarlutik: 
 
Immikkoortoq 403: Kræftimik nappaateqarnermik pasitsaassisoqartillugu 
aaqqissuussinermik eqqussisoqarnissaanik Naalakkersuisut 
peqquneqarnissaannik Inatsisartunut aalajangiiffigisassatut siunnersuut, 
tamatuma kingorna napparsimasut Rigshospitalimi erngertumik 
misissortinnissaannik innersuunneqartalerlutik. 
Inatsisartunut ilaasortaq Mimi Karlsen, Inuit Ataqatigiit 

aamma 
 
Immikkoortoq 416: Kalaallit Nunaanni illoqarfinni avinngarusimasuni 
peqqissaaviit minnerni nakorsamit sullissinerup 
patajaatsuunerulersinneqarnissaanut periarfissat nalilersoqqullugit 
Naalakkersuisut peqquneqarnissaannik Inatsisartut aalajangiiffigisassaattut 
siunnersuut. Nalilersuinermi aalajangersimasumik nakorsaqartitsineq, 
aalajangersimasumik tikeraartartumik nakorsaqartitsineq, telemedicin 
kiisalu sumiiffinni pisariaqartitsineq tunngavigalugu nakorsamit 
sullissinerup aaqqissuussaanera ilanngullugit nalilersorneqassapput. 
Nalilersuinerup inerneri kingusinnerpaamik UPA2027-mi Inatsisartunut 
saqqummiunneqassapput. 
Inatsisartunut ilaasortaq Mette Arqe-Hammeken, Naleraq 
 
 
 
 
Taasisarnerit pillugit uku akornanni isumaqatigiissuteqartoqarpoq: 
Paarma Lund Kreutzmann, Inuit Ataqatigiit aamma Erik Jensen, Siumut 
Nivi Rosing, Inuit Ataqatigiit aamma Lars Poulsen, Siumut 
Kim Kielsen, Attaviitsoq aamma Aki-Matilda Høegh-Dam, Naleraq 


